
Mál nr. 20/2011
M   og

Vátryggingafélagið V  v. heimilisverndartryggingar  

Kona datt á heimili sínu og meiddist þ. 8.11.2009. 

Gögn.
1. Málskot móttekið þ. 17.1.2011 ásamt fylgiskjölum nr. 1-12
2. Bréf V dags. 7.2.2011

Málsatvik.

M segist hafa dottið fram fyrir sig á heimili sínu og slasast á vinstri öxl  og skorist á augnabrún. M 
krefst bóta og telur að um slys hafi verið að ræða og rökstyður lögmaður hennar að um slys hafi 
verið að ræða m.a. með vísan til dóma og í fræðimenn. Í læknabréfi kemur fram að M hafi komið á 
slysadeild  og gefið frekar lélega sögu þar sem hún hafi ekki munað hvað gerðist en segist hafa 
dottið heima en veit ekki hvernig til þess kom. Þá segir í læknabréfinu að M sé örlítið drukkin. V 
hafnar bótaskyldu og telur að atvikið falli ekki undir slysahugtak vátryggingar M. Þá telur V að um 
orsakatengsl sé að ræða milli áfengisneyslu M og atburðarins.

Álit.

M hefur ekki tjáð sig með þeim hætti  að sýnt hafi verið fram á að um slys hafi verið að ræða í 
umrætt sinn miðað við slysahugtak vátryggingar M hjá V. Þá hafa ekki verið lögð fram gögn sem 
sýna að svo geti verið.  M á því ekki rétt á bótum hjá V.  

Niðurstaða.

M á ekki rétt á bótum úr heimilisverndartryggingu sinni hjá V.

Reykjavík  22.2. 2011.

___________________________
Rúnar Guðmundsson hdl.

___________________________ ___________________________
Valgeir Pálsson hrl. Jón Magnússon hrl.


